ЌОНУНИ ЉУМЊУРИИ ТОЉИКИСТОН

Дар бораи озодии виљдон ва иттињодияњои динї

(Ахбори Маљлиси Олии Љумњурии Тољикистон С.2009, №3, мод.82; с.2011, №6, м.450)
Бо эътироф ва тасдиќи њуќуќи њар кас ба озодии виљдон ва озодии пайравї ба дин, инчунин баробарии њама дар назди ќонун, новобаста аз муносибат ба дин ва эътиќод, 

дар асоси он ки Љумњурии Тољикистон давлати дунявї аст, 

бо арзи эњтиром ва тањаммул ба тамоми дину мазњабњо,

бо эътирофи наќши махсуси мазњаби њанафии дини ислом дар инкишофи фарњанги миллї ва њаёти маънавии халќи Тољикистон,

Ќонуни мазкур ќабул карда мешавад.  
БОБИ 1.

МУЌАРРАРОТИ УМУМЇ

Моддаи 1. Муносибатњое, ки  Ќонуни мазкур танзим менамояд

Ќонуни мазкур  муносибатњои оид ба њуќуќи инсон ба озодии виљдон ва озодии пайравї ба дин, муносибатњои байни давлат ва иттињодияњои динї, инчунин вазъи њуќуќии иттињодияњои диниро танзим менамояд.
Моддаи 2. Ќонунгузории Љумњурии Тољикистон дар бораи озодии виљдон ва иттињодияњои динї
Ќонунгузории Љумњурии Тољикистон дар бораи озодии виљдон ва иттињодияњои динї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон онњоро эътироф намудааст, иборат мебошад.

Моддаи 3. Мафњумњои асосї

Дар Ќонуни мазкур мафњумњои асосии зерин истифода мешаванд:

- озодии виљдон – њуќуќи њар як инсон ва шањрванд барои ихтиёрї ва мустаќилона муайян намудани муносибати худ ба дин, ба танњої ва ё њамроњи дигарон пайравї кардан ва ё пайравї накардан ба ягон дин, ба таври озод интихоб кардан ва таѓйир додани эътиќоди динї, инчунин баён намудан ва пањн кардани њама гуна эътиќоди марбут ба дин ва љањонбинии  атеистї;

- озодии пайравї ба дин – њуќуќи њар як инсон ва шањрванд барои озодона ва мустаќилона интихоб кардани ягон дин ва пайравї намудан ба он, иштирок дар ибодати динї, адои  маросимњои динї ва таълими динї;

- иттињодияи динї – иттињоди ихтиёрии пайравони як дин ба маќсади якљоя анљом додани ибодат ва маросимњои динї, таълими динї, инчунин пањн намудани эътиќоди динї.  

Моддаи 4.  Њуќуќ ба озодии виљдон ва озодии пайравї ба дин

1. Дар Љумњурии Тољикистон озодии виљдон ва озодии пайравї ба  дин, аз љумла  њуќуќи ба танњої ва ё њамроњи дигарон пайравї кардан ба њар гуна дин ё пайравї накардан ба ягон дин, ба таври озод интихоб,  пањн намудан ва дигар кардани њама гуна  эътиќоди динї ва эътиќодњои дигар, инчунин мутобиќи онњо амал кардан кафолат дода мешавад.

2. Дар Љумњурии Тољикистон њама новобаста аз муносибаташон ба дин ва мансубияти динї дар назди ќонун баробаранд. 

3. Шањрвандони хориљї ва шахсони бешањрвандї дар адои маросимњои динї иштирок карда метавонанд ва барои вайрон кардани ќонунгузорї дар бораи озодии виљдон ва иттињодияњои динї масъуланд. 

4. Њељ кас ўњдадор нест, ки дар бораи муносибати худ ба дин маълумот дињад. Шахс њангоми муайян кардани муносибати худ ба дин, ба пайравї ё дасткашї аз пайравии дин, ба иштирок кардан ё накардан дар ибодати динї, дигар расму оин ва маросимњои динї, дар фаъолияти иттињодияњои динї, дар таълими дин маљбур карда намешавад.

5. Монеъшавї ба амалї гардонидани њуќуќ ба озодии виљдон ва озодии пайравї ба дин, аз љумла бо истифодаи зўроварї нисбат ба шахс, бо тањќири њиссиёти шањрвандон вобаста ба муносибати онњо ба дин, бо тарѓиби афзалияти динї, бо мањв намудани молу мулк ё осеб расонидан ба он ё бо тањдиди анљом додани чунин амалњо манъ буда, мутобиќи ќонунгузории Љумњурии Тољикистон боиси љавобгарї мегардад. Гузаронидани чорабинињои оммавї ва љой додани матну тасвирњои тањќиркунандаи њиссиёти динии шањрвандон дар назди объектњои мўътабари динї манъ аст.

6. Даъват ба њар гуна бартарињо ва мањдудиятњо дар муносибат ба дин ва эътиќод роњ дода намешавад.

7. Озодии пайравї ба дин тавассути ќонун барои њимояи сохти конститутсионї, тамомияти арзї, њифзи амният, тартиботи љамъиятї, саломатї ва ахлоќи љамъиятї, њамчунин њуќуќ ва озодии дигар шахсон метавонад мањдуд карда шавад.

8. Барангехтани њар гуна кинаву адоват ва низои динї, тањќири   њиссиёти динї ва атеистии шањрвандон манъ мебошад.

9. Ба фаъолияти таблиѓотии оммавии динї танњо иттињодияњои диние њуќуќ доранд, ки тибќи тартиби муќаррарнамудаи   Ќонуни мазкур ба ќайд гирифта шудаанд.

10. Айбдор кардани шахс бо сабаби диндорї ё бединї ва ё тарки дин манъ аст.

11. Иттињодияњои динї дар масъалањои вобаста  ба озодии виљдон ва озодии пайравї ба дин њуќуќи дахолат ба њаёти шахсии инсон ва шањрвандро  надоранд. 

12. Дар њуљљатњои расмї ба ќайди муносибати шањрванд ба дин ва эътиќод роњ дода намешавад.

13. Њељ кас наметавонад бо сабаби эътиќоди динии худ аз иљрои ўњдадорињои муќаррарнамудаи ќонун даст кашад. Иваз кардани иљрои як ўњдадорї ба дигар ўњдадорї бо сабаби эътиќоди динї танњо дар њолатњои дар санадњои меъёрии њуќуќии Љумњурии Тољикистон пешбинишуда мумкин аст. 

14. Падару модар ё шахсони онњоро ивазкунанда њуќуќ доранд, ки фарзандонашонро тибќи муносибати шахсии худ ба дин бо риояи њуќуќи кўдак ба озодии виљдон таълиму тарбия дињанд. 

15. Љалб кардани ноболиѓон ба фаъолияти иттињодияњои динї, ба ноболиѓон додани таълими динї бе иљозати хаттии падару модар ё шахсони онњоро ивазкунанда манъ аст. 

БОБИ 2.

ДАВЛАТ ВА ИТТИЊОДИЯЊОИ ДИНЇ

Моддаи 5. Муносибати давлат ва иттињодияњои динї

1. Давлат барои таъмини озодии виљдон ва озодии пайравї ба дин, риояи њуќуќ ва манфиатњои ќонунии шањрвандони диндор ва иттињодияњои динї шароити мусоид фароњам меорад.

2. Мутобиќи муќаррароти Конститутсияи (Сарќонуни) Љумњурии Тољикистон њељ як мафкураи динї њамчун мафкураи давлатї ва умумињатмї эътироф намешавад. Иттињодияњои динї аз давлат људо мебошанд ва давлат:

- ба муайян намудани муносибати инсон ва шањрванд ба дин ва мансубияти динї дахолат намекунад;

- ба зиммаи иттињодияњои динї иљрои вазифањои маќомоти њокимияти давлатї, дигар маќомоти давлатї, муассисањои давлатї ва маќомоти худидоракунии мањаллиро намегузорад;

- ба фаъолияти иттињодияњои динї, ба истиснои њолатњои дар ќонунњо пешбинишуда, дахолат намекунад;

- хусусияти дунявии тањсилотро дар муассисањои таълимии давлатї таъмин менамояд;

- барои пойдории тањаммул ва эњтироми байни шањрвандони диндору бедин, байни иттињодияњои динии дину мазњабњои гуногун, инчунин байни пайравони онњо мусоидат менамояд, ба зуњуроти таассуб ва ифротгарої дар фаъолияти иттињодияњои динї роњ намедињад.

3. Мутобиќи принсипи људоии иттињодияњои динї аз давлат иттињодияи динї:

- дар доираи низоми дохилии парастишї ва ѓайрипарастишии худ, ки ба ќонунгузории Љумњурии Тољикистон мухолиф намебошанд, фаъолият менамояд, ходимонашро тибќи муќаррароти эътиќоди динии худ интихоб, таъин ва иваз мекунад;

- вазифањои маќомоти њокимияти давлатї, маќомоти давлатии дигар, муассисањои давлатї ва маќомоти худидоракунии мањаллиро иљро накарда, ба фаъолияти онњо дахолат намекунад;

- дар интихобот ба маќомоти њокимияти давлатї ва маќомоти худидоракунии мањаллї иштирок наменамояд;

- дар фаъолияти њизбњои сиёсї ва њаракатњои сиёсї иштирок накарда, ба онњо кўмаки моддї ва дигар кўмакњо намерасонад.

Моддаи 6. Маќомоти ваколатдори давлатї оид ба дин

Маќомоти ваколатдори давлатї оид ба дин чунин салоњият дорад:

- сиёсати давлатро оид ба таъмини њуќуќ ба озодии виљдон ва озодии пайравї  ба дин амалї менамояд ва муносибати онро бо иттињодияњои динї њамоњанг месозад;

- омўзиш ва тањлили фаъолияти иттињодияњои динии дар њудуди Љумњурии Тољикистон амалкунандаро анљом медињад;

- дар доираи салоњияти худ корњои иттилоотию таблиѓотї анљом медињад;

- оид ба таъмини њуќуќи шањрвандон ба озодии виљдон ва озодии пайравї ба дин корњои фањмондадињї мебарад;

- барои такмили ќонунгузории Љумњурии Тољикистон оид ба озодии виљдон ва озодии пайравї ба дин пешнињодњо тањия мекунад;

- ќайди давлатї ва бањисобгирии иттињодияњои диниро анљом медињад;

- масъалањои марбут ба салоњияташро шарњу тавзењ медињад;

- салоњиятњои дигареро, ки Ќонуни мазкур ва санадњои меъёрии њуќуќии дигари Љумњурии Тољикистон пешбинї намудаанд, амалї мекунад.

Моддаи 7. Низоми тањсилоти давлатї ва таълими динї

Мутобиќи принсипи људо будани тањсилоти давлатї аз иттињодияњои динї таълим дар муассисањои давлатии тањсилоти умумї хусусияти дунявї дошта, дастрас будани намудњо ва зинањои гуногуни тањсилот, новобаста аз муносибат ба дин, таъмин карда мешавад ва давлат:

- дар низоми тањсилоти давлатї вазифаи таълим ва тарбияи кўдаконро аз рўи интихоби динї  ё атеистии  падару модар  ё шахсони онњоро ивазкунанда ба ўњда намегирад;

- таълими фанњои диншиносиро, ки хусусияти иттилоотї–маърифатї дошта, бо анљом додани ибодат ва расму оинњои динї сурат намегирад, ба барномањои таълимии муассисањои таълимии давлатї дохил карда метавонад.

Моддаи 8. Тањсилоти динї

1. Њар кас ба таври ихтиёрї ба гирифтани тањсилоти динї дар алоњидагї ва ё њамроњи дигарон њуќуќ дорад.

2. Ташкилотњои динї аз рўи тартиби муќаррарнамудаи Ќонуни мазкур тибќи оинномаи худ ба таъсис додани муассисањои таълимии динї њуќуќ доранд.

3. Масљидњои љомеъи марказї ва масљидњои љомеъ тибќи оинномаи (низомномаи) худ бо роњи таъсис додани гурўњњои таълимї ба омўзонидани асосњои дин машѓул шуда метавонанд. 

4. Таълими динї дар њолатњои пешбининамудаи Ќонуни мазкур баъди гирифтани иљозатномаи давлатї мумкин аст.

5. Таълими динии кўдакон аз синни 7 то 18-солагї бо ризояти хаттии падару модар ва ё шахсони онњоро ивазкунанда дар ваќтњои берун аз дарс ва берун аз барномаи таълимии тањсилоти давлатї иљозат дода мешавад. 
6. Гирифтани таълими динї дар хориљи кишвар, аз љумла дар мактабњои олии динии хориљї танњо баъд аз гирифтани тањсилоти динї дар Љумњурии Тољикистон ва бо розигии хаттии маќомоти ваколатдори давлатї оид ба дин ва оид ба соњаи маориф иљозат дода мешавад.


7. Тартиби гирифтани таълими динии шањрвандони Љумњурии Тољикистон дар хориљи кишвар аз тарафи Њукумати Љумњурии Тољикистон муайян карда мешавад. (ќљт. 28.06.2011 №739)
БОБИ 3.

ИТТИЊОДИЯЊОИ ДИНЇ

Моддаи 9. Таъсиси иттињодияњои динї

1. Дар  Љумњурии  Тољикистон  иттињодияњои динї ба таври ихтиёрї ва ошкоро таъсис дода мешаванд.

2. Муассисони иттињодияњои динї на камтар аз 10 нафар шањрвандони Љумњурии Тољикистон шуда метавонанд, ки дорои эътиќоди динии умумї мебошанд ва ба синни 18-солагї расидаанд.

Маркази динии љумњуриявї њамчун шакли махсуси иттињодияи динї барои њалли масъалањои умумидиёнатї аз љониби зиёда аз нисфи ташкилотњои динии дорои эътиќоди умумї таъсис дода мешавад.

3. Шахсони мансабдори давлатї ва хизматчиёни  давлатї, роњбарон ва аъзои њизбњои сиёсї муассис ва корманди иттињодияи динї шуда наметавонанд.

4. Таъсис додани иттињодияњои динї дар маќомоти њокимияти давлатї, маќомоти давлатии дигар, ташкилоту муассисањои давлатї, маќомоти худидоракунии мањаллї, муассисањои таълимї  ва ќисмњои њарбї манъ мебошад.

Моддаи 10. Шаклњои иттињодияњои динї ва вазъи њуќуќии онњо

1. Иттињодияњои динї дар шаклњои љамоаи динї ва ташкилоти динї фаъолият менамоянд.

2. Љамоаи динї - иттињоди ихтиёрї ва мустаќили шањрвандони Љумњурии Тољикистон буда, бо маќсади якљоя анљом додани ибодат ва ќонеъ гардонидани эњтиёљоти динии дигар ташкил карда шудааст.

3. Шаклњои љамоаи динї ​– масљиди љомеъ, масљиди панљваќта, љамоатхона, ибодатгоњ, зиёратгоњ ва дигар шаклњое, ки ба ќонунгузорї мухолиф нестанд.

4. Љамоаи динї дар асоси низомномаи худ, ки  аз ќайди бањисобгирии маќомоти ваколатдори давлатї оид ба дин гузаронида мешавад, бе ташкили шахси њуќуќї фаъолият менамояд.

5. Хусусият ва њудуди фаъолияти љамоаи динї дар низомномаи он муайян карда мешаванд.

6. Биноњо ва дигар молу мулки барои фаъолияти љамоаи динї зарур аз љониби ташкилотњои динї ва ё шахсони воќеї ва њуќуќии дигар мутобиќи ќонунгузории Љумњурии Тољикистон љињати истифодаи якљоя пешнињод карда мешаванд.

7. Ташкилоти динї - иттињоди ихтиёрї ва мустаќили шањрвандони Љумњурии Тољикистон, ки бо маќсади якљоя анљом додани ибодат, таълими динї ва пањн кардани эътиќоди динї ташкил карда шудааст.

8. Шаклњои ташкилоти динї – маркази динии љумњуриявї, масљиди љомеи марказї, љамоатхонаи марказї, муассисаи таълими динї, калисо, куништ ва шаклњои дигаре, ки бо ќонунгузорї мухолиф нестанд.

9. Ташкилоти динї шахси њуќуќї буда, дар асоси оинномаи худ, ки бо тартиби муќаррарнамудаи Ќонуни мазкур ба ќайд гирифта шудааст, амал мекунад.

10. Ташкилотњои динї вобаста ба њудуди фаъолияти худ ба ноњиявї, шањрї  ва  љумњуриявї таќсим мешаванд.

11. Номи ташкилоти динї бояд маълумотро дар бораи эътиќоди динии он дар бар гирад. 

12. Иттињодияњои динї бояд њар сол дар бораи идома додани фаъолияти оинномавии (низомномавии) худ бо зикри маълумот барои ворид кардан ба фењристи давлатии иттињодияњои динї ба маќомоте, ки онро ба ќайд гирифтанд, иттилоъ дињанд. Пешнињод накардани маълумоти мазкур метавонад асоси боздоштани фаъолияти иттињодияи динї гардад.  

Моддаи 11. Масљид

1. Масљид иттињоди ихтиёрии мусулмонон бо маќсади анљом додани намоз ва ќонеъ гардонидани эњтиёљоти динии дигар, инчунин намозгоњи љамъиятии исломї бо таъиноти умумидиёнатї мебошад.

2. Масљидњои љомеъи марказї њамчун шакли махсуси иттињодияи динї барои ќонеъ гардонидани эњтиёљоти парастишї ва эњтиёљоти дигар диёнатии диндорон аз љониби масљидњои љомеъ дар њар шањру ноњияи љумњурї яктогї таъсис дода мешаванд.

3. Масљидњои љомеъ дар мањалњое таъсис дода мешаванд, ки  аз 10 њазор то 20 њазор нафар ањолї доранд.

Дар шањри Душанбе масљидњои љомеъ дар мањалњое таъсис дода мешаванд, ки аз 30 њазор то 50 њазор нафар ањолї доранд.

4. Масљидњои панљваќта дар мањалњое таъсис дода мешаванд, ки аз 100 то 1000 нафар ањолї доранд.

Дар шањри Душанбе масљидњои панљваќта дар мањалњое таъсис дода мешаванд, ки аз 1000 то 5000 нафар ањолї доранд.

5. Масљидњо дар биноњое, ки аз љониби иттињодияњои динии дахлдор, шањрвандон ва ё бо кўмаки ањолї сохта шудаанд, дар асоси низомномаи  худ фаъолият менамоянд.

6. Имомхатибон ва имомони масљидњо дар мувофиќа бо маќомоти ваколатдори давлатї оид ба дин интихоб карда мешаванд.

Моддаи 12. Муассисањои таълими динї
1. Муассисањои таълими динї шакли махсуси иттињодияњои динї буда, дар асоси оинномаи худ, ки аз љониби ташкилоти динии дахлдор тасдиќ гардидааст ва аз ќайди давлатї гузаронида шудааст, ба таълими динї машѓул шуда метавонанд.   

2. Шароит ва низоми таълим дар муассисањои таълими динї бо маќомоти ваколатдори давлатї мувофиќа карда мешаванд.

3. Фаъолияти таълимии муассисањои таълими динї дар асоси иљозатнома ба роњ монда мешавад. 

4. Иљозатномадињии фаъолияти таълимии муассисањои таълими динї мувофиќи тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» сурат мегирад.

5. Шањрвандоне, ки дар бахшњои рўзонаи муассисањои таълими динї тањсил мекунанд, аз њуќуќу имтиёзњои барои донишљўёни муассисањои тањсилоти давлатии тибќи ќонунгузории Љумњурии Тољикистон муќарраргардида, бархурдор мебошанд.

6. Барнома ва наќшањои таълимии муассисањои таълими динї бояд ба сатњи њамин гуна муассисаи тањсилоти давлатї мувофиќат дошта, ба ќонунгузории Љумњурии Тољикистон дар бораи маориф мухолиф набошанд.

БОБИ 4.

БАЌАЙДГИРИИ ДАВЛАТИИ ИТТИЊОДИЯЊОИ ДИНЇ

Моддаи 13. Баќайдгирии иттињодияњои динї

1. Ташкилотњои динї бо ташкили шахси њуќуќї ба ќайди давлатї гирифта шуда, љамоањои динї бе ташкили шахси њуќуќї аз ќайди бањисобгирї мегузаранд.

2. Баќайдгирии давлатии ташкилотњои диниро маќомоти ваколатдори давлатї оид ба дин тибќи тартиби муќаррарнамудаи Ќонуни мазкур  анљом медињанд. 

3. Ќайди бањисобгирии љамоањои диниро маќомоти ваколатдори давлатї оид ба дин ва маќомоти зертобеи он дар Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо тибќи тартиби муќаррарнамудаи Ќонуни мазкур анљом медињанд. 

4. Баќайдгирии давлатї, азнавбаќайдгирї ва рад кардани баќайдгирии ташкилотњои динї, инчунин ќайди бањисобгирї, азнавбањисобгирї ва рад кардани ќайди бањисобгирии љамоањои динї бо тартибе, ки ќонунгузории  Љумњурии Тољикистон муайян кардааст, вале дар мўњлати на бештар аз як моњ аз рўзи пешнињоди номгўи пурраи њуљљатњои таъсисии дар њамин модда зикршуда ва дар њолати зарурати гузаронидани корњои иловагии  санљишї ва ташхисї дар мўњлати то се моњ анљом дода мешавад.

5. Барои баќайдгирии давлатии ташкилоти динї ба маќомоти ваколатдори давлатї оид ба дин њуљљатњои зерин пешнињод карда мешаванд:

- ариза дар бораи баќайдгирии давлатї;

- оинномаи ташкилоти динї; 

- протоколи маљлиси муассисон;

- рўйхати њайати муассисон ва комиссияи тафтишотии ташкилоти динї бо нишон додани маълумот дар бораи мансубияти шањрвандї, љои истиќомат ва санаи таваллуд; 

- маълумотнома аз маќомоти иљроияи мањаллии њокимияти давлатї дар бораи мављуд будани пайравони ташкилоти динї дар њудуди  фаъолияти он дар давоми на камтар аз 5 соли охир;

- маълумот дар бораи асосњои таълимоти динї ва амалияи мувофиќи он, аз љумла дар бораи таърихи пайдоиши дин ва ташкилоти динї, дар бораи шакл ва тарзњои фаъолияти он, дар бораи муносибати он ба тањсилот, оила ва никоњ, хусусиятњои муносибат ба саломатии пайравони худ;

- њуљљати пардохти бољи давлатї;

- њуљљати тасдиќкунандаи мањалли љойгиршавии (суроѓаи њуќуќии) ташкилоти динии таъсисшаванда.  

6. Барои ќайди бањисобгирии љамоањои динї њуљљатњои зерин пешнињод карда мешаванд:

- ариза дар бораи ќайди бањисобгирї;

- низомномаи љамоаи динї;

- протоколи маљлиси муассисон;

- рўйхати њайати муассисони љамоаи динї бо нишон додани маълумот дар бораи мансубияти шањрвандї, љои истиќомат, санаи таваллуд;

- њуљљати тасдиќкунандаи мањалли љойгиршавии (суроѓаи њуќуќии) љамоаи динї.

7. Таѓйиру иловањо ба оинномаи (низомномаи) иттињодияњои динї  тибќи тартиб ва дар мўњлати муќаррарнамудаи њамин модда ба ќайди давлатї гирифта мешаванд ва аз ваќти чунин баќайдгирї эътибори њуќуќї пайдо мекунанд.

8. Барои баќайдгирии ташкилоти динї, инчунин барои ворид намудани таѓйирот ва иловањо ба оинномаи он мутобиќи Ќонуни Љумњурии Тољикистон «Дар бораи бољи давлатї» бољи давлатї ситонида мешавад.

9. Ташкилоти динї аз лањзаи баќайдгирии давлатї ва гирифтани шањодатнома маќоми шахси њуќуќиро пайдо мекунад. Љамоаи динї баъди ќайди бањисобгирї ва гирифтани маълумотнома фаъолияти худро бе ташкили шахси њуќуќї тибќи низомнома ба роњ мемонад. 

Моддаи 14. Рад кардани баќайдгирии иттињодияњои динї

1. Баќайдгирии давлатї ё ќайди бањисобгирии иттињодияи динї дар асосњои зерин рад карда мешавад:

- агар оинномаи (низомномаи) иттињодияи динї ба Конститутсияи (Сарќонуни) Љумњурии Тољикистон, Ќонуни мазкур ва дигар санадњои меъёрии њуќуќии Љумњурии Тољикистон мухолифат кунад ва ё мазмунан хусусиятњои эътиќоди динии иттињодияи диниро пурра дарљ нанамояд;

- агар њуљљатњои таъсисї пурра пешнињод нашуда бошанд;

- агар дар њуљљатњои пешнињодшуда маълумоти нодуруст мављуд бошад;

- агар номи иттињодияи динї ахлоќ, њиссиёти миллї ва динии шањрвандонро тањќир намояд;

- дигар њолатњое, ки ќонунгузории Љумњурии Тољикистон пешбинї кардааст.

2. Дар бораи рад кардани баќайдгирии иттињодияњои динї ба суд шикоят кардан мумкин аст.

Моддаи 15. Оинномаи (низомномаи) иттињодияњои динї

1. Ташкилотњои динї дар асоси оиннома ва љамоањои динї дар асоси низомномаи аз љониби муассисони онњо тасдиќшуда фаъолият мекунанд.

2. Оинномаи (низомномаи) иттињодияњои динї бояд маълумоти зеринро дар бар гирад:

- ном, мањалли љойгиршавї ва шакли иттињодияи динї, эътиќоди динї ва дар њолати мансубият ба ташкилоти динии дахлдор – номи он; 

- маќсад ва вазифањо, њуќуќ ва ўњдадорињо, њудуд ва шаклњои асосии фаъолият;

- тартиби таъсис, азнавташкилдињї ва ќатъ гардидани фаъолият;

- сохтори иттињодияи динї, маќомоти роњбарикунанда ва назоративу тафтишотї, тартиби ташкил додан ва ваколати онњо; 

- тартиби  ворид намудани таѓйиру иловањо ба  оиннома (низомнома);

-  сарчашмањои ташаккули маблаѓ ва дигар молу мулк;

- тартиби ихтиёрдорї кардани молу мулк дар њолати ќатъ гардидани фаъолият;

- тасвири рамзии ташкилоти динї дар сурати вуљуд доштани он.          

3. Дар  оиннома (низомнома)  дигар  муќаррароти марбут  ба  хусусиятњои фаъолияти иттињодияи динї, ки  хилофи ќонунгузории Љумњурии Тољикистон намебошанд, пешбинї шуда метавонанд.

Моддаи 16. Фењристи давлатии иттињодияњои динї 

1. Фењристи давлатии иттињодияњои динї маљмўи маълумот дар бораи иттињодияњои динї мебошад. Шакли фењристро маќомоти ваколатдори давлатї оид ба дин тасдиќ менамоянд.

2. Ба фењристи давлатии иттињодияњои динї ворид карда мешаванд:

- номи иттињодияи динї;

- эътиќоди динї;

- суроѓаи њуќуќї, мањалли љойгиршавї;

- шакли иттињодияи динї;

- маълумот дар бораи намуди фаъолияти иљозатдодашуда;

- раќам ва санаи шањодатнома дар бораи баќайдгирии давлатии ташкилоти динї;

- раќам ва санаи маълумотнома дар бораи ќайди бањисобгирии љамоаи динї;

-  маълумот дар бораи азнавбаќайдгирии иттињодияи динї;

-  маълумот дар бораи фаъолияти њарсолаи иттињодияи динї;

- маълумот дар бораи љараёни азнавташкилдињї ё барњамдињии иттињодияи динї.

Моддаи 17. Ташхиси давлатии диншиносї

1. Ташхиси давлатии диншиносї аз љониби маќомоти давлатии ваколатдор бо  маќсади муайян намудани хусусиятњои эътиќоди динии иттињодияњои динї, дурустии маълумот оид ба таълимоти динї ва амалияи парастишии онњо, инчунин тањлили мўњтавои адабиёт ва маводи таъйиноти динї гузаронида мешавад.

2. Ташхиси давлатии диншиносї мутобиќи ќонунгузории Љумњурии Тољикистон анљом дода мешавад.

3. Тартиби гузаронидани ташхиси давлатии диншиносиро Њукумати Љумњурии Тољикистон муќаррар менамояд.

БОБИ 5.

ЊУЌУЌ ВА ЎЊДАДОРИЊОИ ИТТИЊОДИЯЊОИ ДИНЇ

Моддаи 18. Њуќуќњои иттињодияњои динї

1. Иттињодияњои динї мутобиќи меъёрњои ќонунгузории Љумњурии Тољикистон ва меъёрњои дохилии онњо, ки бо ќонунгузории Љумњурии Тољикистон мухолиф нестанд, фаъолият менамоянд.

2. Барои амалї намудани маќсадњои худ иттињодияњои динї њуќуќ доранд:

- дар бораи фаъолияти худ озодона маълумот пањн намоянд; 

- њуќуќњои худро дар суд ва дигар маќомоти њокимияти давлатї намояндагї ва њимоя намоянд;

- оид ба масъалањои марбут ба манфиатњои динии шањрвандон ба маќомоти њокимияти давлатї таклифњо пешнињод намоянд;

- тибќи ќонунгузории Љумњурии Тољикистон ба фаъолияти хољагидорї ва истењсолї машѓул шаванд;

- дигар њуќуќњои дар Ќонуни мазкур ва дигар ќонунњои Љумњурии Тољикистон пешбинишударо амалї намоянд.

Моддаи 19. Ўњдадорињои иттињодияњои динї

Иттињодияњои динї ўњдадоранд:

- Конститутсияи (Сарќонуни) Љумњурии Тољикистон, ќонунњо ва дигар санадњои меъёрии њуќуќии Љумњурии Тољикистон, санадњои њуќуќии байналмилалие, ки Тољикистон эътироф намудааст ва ба соњаи фаъолияти онњо дахл доранд, инчунин муќаррароти оиннома (низомнома) ва дигар њуљљатњои дохилии фаъолияти худро  риоя намоянд;

-бо дархости маќоми ваколатдори давлатии дахлдор маълумот пешнињод кунанд;

-ба њузур доштани намояндагони маќомоти ваколатдори давлатї дар чорабинињои иттињодияњои динї монеъ нагарданд.

Моддаи 20. Расму оин ва маросимњои динї

1. Расму оин ва маросимњои динї дар доираи ќонунгузории Љумњурии Тољикистон  анљом дода мешаванд.

2. Иттињодияњои динї бино ва иншооти парастишї, инчунин љою объектњои махсусро барои анљом додани ибодат ва ќонеъ гардонидани дигар эњтиёљоти динї сохта ва нигањдорї карда метавонанд. 

3. Ибодат, расму оин ва маросимњои динї дар ибодатгоњњо ва замини ба онњо мутааллиќ, дар зиёратгоњњо, дар ќабристонњо, вобаста аз хусусиятњои эътиќоди динї, инчунин дар манзилњо ва хонањои шањрвандон анљом дода мешаванд.

4. Иттињодияњои динї барои анљом додани ибодат, расму оин ва маросимњои динї  ба шањрвандоне, ки дар беморхонањо, осоишгоњњо, хонањои пиронсолон ва маъюбон, љойњои њабси пешакї ва мањрумї аз озодї мебошанд, тибќи тартиботи дар онњо муќарраршуда бо пешнињод мурољиат карда метавонанд.

5. Дар дигар њолатњо ибодати оммавї, адои расму оин ва маросимњои динї тибќи тартиби гузаронидани маљлисњо, гирдињамоињо, намоишњо ва роњпаймоињои осоишта, ки ќонунгузории Љумњурии Тољикистон муќаррар намудааст, анљом дода мешаванд.

Моддаи 21. Њуќуќи шањрвандон ба адои њаљ ва умра

1. Шањрвандони Љумњурии Тољикистон њуќуќи адои њаљ ва умраро доранд. 

2. Тартиби сафари шањрвандон барои адои њаљ ва умраро Њукумати Љумњурии Тољикистон муайян менамояд.

Моддаи 22. Адабиёти динї ва ашёи таъиноти динї

1. Шањрвандон ва иттињодияњои динї њуќуќ доранд, ки адабиёти динї ва дигар ашёву маводи таъиноти диниро дастрас намоянд ва истифода баранд.

2. Ташкилотњои динї њуќуќ доранд, ки ба миќдори мувофиќ адабиёти динї, ашёи таъиноти динї ва дигар маводњои иттилоотии дорои мазмуни диниро тибќи ќонунгузории Љумњурии Тољикистон истењсол, содир, ворид ва пањн намоянд.

3. Истењсол, содир, ворид, фурўш ва пањн намудани адабиёти динї, инчунин дигар ашё ва маводи дорои таъйиноти динї танњо баъди гирифтани хулосаи ташхиси давлатии диншиносї анљом дода мешаванд. 
4. Танњо ташкилотњои динї њуќуќ доранд, ки корхонањои табъ ва нашри адабиёти динї, истењсоли ашёву маводи таъйиноти диниро таъсис дињанд.

5. Адабиёти динї ва маводи таъиноти диние, ки ташкилоти динї ба табъ мерасонад ва истењсол мекунад, бояд тамѓаи махсус бо номи пурраи ташкилоти динии мазкурро дошта бошанд.

Моддаи 23. Фаъолияти хайриявї ва фарњангиву маърифатии иттињодияњои динї

1. Иттињодияњои динї тибќи ќонунгузории Љумњурии Тољикистон ба фаъолияти хайриявї машѓул шуда метавонанд.

2. Ташкилотњои динї бо маќсади татбиќи њадафњо ва вазифањои оинномавии худ тибќи тартиби муќаррарнамудаи ќонунгузории Љумњурии Тољикистон муассисањои фарњангиву маърифатї ва воситањои ахбори омма таъсис дода метавонанд. 

3. Фаъолияти таблиѓотї ва маърифатии иттињодияњои динї дар муассисањои давлатии томактабию мактабї, инчунин дар манзилу хонањои шањрвандон манъ аст.

4. Давлат ба фаъолияти хайриявии иттињодияњои динї ва татбиќи барномаву чорабинињои барои ањли љомеа муњими фарњангию маърифатии онњо мусоидат менамояд.

Моддаи 24. Робитањои байналмилалии ташкилотњои динї

Ташкилотњои  динї дар мувофиќа бо маќомоти ваколатдори давлатї оид ба  дин бо ташкилотњои мушобењи хориљї њамкории байналмилалии динї  дошта метавонанд.

БОБИ 6.

МОЛИКИЯТИ ИТТИЊОДИЯЊОИ ДИНЇ ВА ФАЪОЛИЯТИ МЕЊНАТЇ ДАР ОНЊО

Моддаи 25. Моликияти иттињодияњои динї

Иттињодияњои динї тибќи Кодекси граждании Љумњурии Тољикистон  дорои моликият буда, аз њуќуќи соњибї, истифода ва ихтиёрдорї кардани молу мулк ва дигар  ашёе, ки барои фаъолияти онњо зарур аст, бархўрдор мебошанд.

Моддаи 26. Истифодаи молу мулке, ки моликияти давлат, иттињодияњои  љамъиятї ва шањрвандон мебошанд
1. Иттињодияњои динї барои эњтиёљоти худ биноњо ва моликиятеро истифода бурда метавонанд, ки дар асоси ќарордод маќомоти давлатї, иттињодияњои љамъиятї ва шањрвандон ба онњо додаанд.

2. Маќомоти мањаллї ва марказии њокимияти давлатї ибодатгоњњо ва дигар молу мулкеро, ки моликияти давлат мебошанд, барои истифодаи ройгон аз рўи таъйинот ба иттињодияњои динї супорида метавонанд.

3. Ба иттињодияњои динї барои истифода мувофиќи таъйиноташон супоридани иншоот ва ашёе, ки ёдгорињои таърихї ва фарњангї мебошанд, тибќи ќонунгузории Љумњурии Тољикистон анљом дода мешавад.

4. Иттињодияњои динї аз рўи тартиби муќаррарнамудаи Кодекси замини Љумњурии Тољикистон заминро барои эњтиёљоти худ истифода бурда метавонанд.

Моддаи 27. Фаъолияти истењсолї ва хољагидории ташкилотњои динї

1. Ташкилотњои динї тибќи ќонунгузории Љумњурии Тољикистон ба фаъолияти истењсолї ва хољагидорї машѓул шуда метавонанд.

2. Даромад  аз фаъолияти  истењсолї  ва  дигар даромадњои ташкилотњои динї тибќи Кодекси андози Љумњурии Тољикистон андозбандї мегарданд.

Моддаи 28. Ихтиёрдории молу мулки иттињодияњои диние, ки фаъолияти худро ќатъ кардаанд

1. Њангоми ќатъ гаштани фаъолияти иттињодияи динї ихтиёрдории молу мулке, ки моликияти он мебошад, тибќи ќонунгузорї ва оинномаи (низомномаи)  он анљом дода мешавад.

2. Аз молу мулки марбут ба ибодат, ки ба иттињодияњои динї тааллуќ доранд, аз рўи даъвои ќарздињандагон ситонидан анљом дода намешавад.

3. Дар њолати набудани ворисони ќонунї молу мулки иттињодияњои динї ба  ихтиёрдории давлат мегузарад.

Моддаи 29. Фаъолияти мењнатї ва њуќуќњои мењнатии шањрвандон дар иттињодияњои динї
1. Иттињодияњои динї шањрвандонро ба кор ќабул карда метавонанд. Дар ќарордоди мењнатие, ки байни иттињодияи динї ва корманд ба таври хаттї баста мешавад, шароити мењнат, њуќуќ ва ўњдадорињои мутаќобила зикр мегарданд.  

2. Нисбат ба шањрвандоне, ки дар иттињодияњои динї кор мекунанд, ќонунгузории Љумњурии Тољикистои оид ба мењнат, њифзи иљтимої, андоз ва суѓурта  татбиќ мегардад.

БОБИ 7.

НАЗОРАТ БА ФАЪОЛИЯТИ ИТТИЊОДИЯЊОИ ДИНЇ

Моддаи 30. Назорат ба фаъолияти иттињодияњои динї

1. Назорати умумии иљрои ќонунгузории Љумњурии Тољикистон дар бораи озодии виљдон ва иттињодияњои динї аз љониби маќомоти прокуратураи Љумњурии Тољикистон амалї карда мешавад.

2. Назорати бевоситаи риояи ќонунгузорї ва муќаррароти оинномаи (низомномаи) иттињодияњои диниро дар мавриди њадафњо ва тартиби фаъолияти онњо маќомоти ваколатдори давлатї оид ба дин анљом медињад.

3. Маќомоти андоз ба сарчашмањои даромади иттињодияњои динї, андози маблаѓњои бадастовардаи онњо ва пардохти андозњо мувофиќи Кодекси андози Љумњурии Тољикистон назорат мекунад.

4. Назорат ва тафтиши аз тарафи иттињодияњои динї риоя ва иљро шудани меъёрњо ва стандартњои мављудаи экологї, сўхторнишонї, санитарию эпидемиологї ва дигарњоро тибќи санадњои меъёрии њуќуќии Љумњурии Тољикистон маќомоти дахлдори ваколатдори давлатї амалї менамоянд.

Моддаи 31. Боздоштани фаъолияти иттињодияњои динї

1. Њангоми ошкор шудани њолатњои аз тарафи иттињодияњои динї вайрон кардани ќонунгузории Љумњурии Тољикистон ё аз љониби онњо содир шудани амалњое, ки ба маќсадњои оинномавиашон (низомномавиашон) мухолифат мекунанд, маќомоти ваколатдори давлатї оид ба дин ба иттињодияи динї огоњинома мефиристад ва мўњлати бартараф намудани онњоро муќаррар менамояд.

2. Дар сурати аз тарафи иттињодияњои динї риоя нагардидани меъёрњои ќонунгузории Љумњурии Тољикистон ва ё аз љониби онњо содир шудани амалњои мухолифи маќсадњои оинномавиашон (низомномавиашон) Прокурори генералии Љумњурии Тољикистон ё прокурорњои тобеи он ба иттињодияи динї дар бораи бетаъхир бартараф намудани њуќуќвайронкунї амри хаттї ва ба маќомоти баќайдгирандаи онњо огоњинома фиристода, мўњлати бартараф намудани онњоро муќаррар менамояд.

3. Агар дар мўњлати муайяншуда њуќуќвайронкунињое, ки асоси ќабули амри хаттї ё огоњинома гаштаанд, бартараф карда нашаванд, маќомоти ваколатдори давлатї оид ба дин њуќуќ доранд фаъолияти иттињодияи диниро то се моњ боздоранд.

4. Агар дар давоми мўњлати муќарраршудаи боздошти фаъолияти иттињодияи динї њуќуќвайронкунињое, ки асоси боздошти фаъолияти он гардидаанд, бартараф карда шаванд, бо ќарори маќомоти ваколатдори давлатї оид ба дин иттињодияи динї фаъолияти худро давом    медињад.

5. Тартиби боздошти фаъолияти иттињодияи диниро дар сурати љорї гардидани вазъияти фавќулодда ќонун муайян менамояд.

6. Дар сурати боздоштани фаъолияти иттињодияи динї њуќуќи он њамчун муассиси воситањои ахбори омма боздошта мешавад. Вай њуќуќ надорад маљлисњо, гирдињамоињо, намоишњо, роњпаймоињо ва дигар чорабинињои оммавї ташкил намояд ва гузаронад, амонатњои бонкиро истифода барад, ба истиснои њисобу китобњо оид ба фаъолияти хољагї ва шартномањои мењнатї, љуброни зараре, ки бо амали ў расонида шудааст, пардохти андозњо, бољњо ва љаримањо.

Моддаи 32. Барњам додани иттињодияи динї ва манъ кардани фаъолияти он

1. Иттињодияи динї тибќи оинномаи (низомномаи) худ ва ё бо ќарори суд барњам дода мешавад.

2. Иттињодияи динї бо асосњои зерин барњам дода ва фаъолияти он манъ карда мешавад:

- риоя накардани њуќуќ ва озодињои инсон ва шањрванд;

- Конститутсияи (Сарќонуни) Љумњурии Тољикистон, ќонунњо ва дигар санадњои меъёрии њуќуќии Љумњурии Тољикистонро риоя накардан, инчунин аз тарафи иттињодияи динї анљом додани фаъолияте, ки ба маќсадњои оинномавии (низомномавии) он мухолиф аст;

- аз љониби иттињодияи динї бартараф накардани кирдорњое, ки дар амри хаттии прокурор ё ќарори маќомоти ваколатдори давлатї оид ба дин нишон дода шудаанд.

3. Прокурор ё маќомоти ваколатдори давлатї оид ба дин њуќуќ доранд, ки барои барњам додани ташкилоти динї ва ё манъ кардани фаъолияти љамоањои динї  ба суд мурољиат намоянд.

4. Агар суд аризаро дар бораи барњам додани иттињодияи динї ё манъ кардани фаъолияти он ќонеъ нагардонад, иттињодияи динї баъди эътибори ќонунї пайдо кардани њалномаи суд фаъолияташро давом медињад.

5. Барњам додани иттињодияи динї бо њалномаи суд чунин маъно дорад, ки фаъолияти иттињодияи динї, сарфи назар аз он ки ба ќайд гирифта шудааст, манъ карда мешавад. Иттињодияи динии барњамдодашуда бо номи дигар сабт шуда наметавонад.

БОБИ 8. МУЌАРРАРОТИ ХОТИМАВЇ

Моддаи 33. Баќайдгирии давлатии ташкилотњои диние, ки то мавриди амал ќарор додани Ќонуни мазкур таъсис ёфтаанд
1. Муќаррароти Ќонуни мазкур дар бораи баќайдгирии давлатии иттињодияњои динї, ба истиснои меъёрњои муќарраркардаи ќисмњои 3 ва 4 моддаи 11 Ќонуни мазкур дар бораи баќайдгирии давлатии иттињодияњои динї, нисбати ташкилотњои диние низ татбиќ мегарданд, ки то мавриди амал ќарор додани Ќонуни мазкур таъсис дода шудаанд.

2. Оиннома  (низомнома)  ва  дигар  њуљљатњои  таъсисии ташкилотњои диние, ки то мавриди амал ќарор додани Ќонуни мазкур таъсис гардидаанд, бояд ба талаботи Ќонуни мазкур мутобиќ карда шаванд. То ба талаботи Ќонуни мазкур мутобиќ гардонидани оиннома (низомнома) ва дигар њуљљатњои таъсисї танњо њамон ќисмати онњо амал мекунад, ки ба Ќонуни мазкур мухолифат надошта бошад. 

3. Ташкилотњои диние, ки то мавриди амал ќарор додани Ќонуни мазкур таъсис дода шудаанд, на дертар аз 1 январи соли 2010 бо озод кардан аз пардохти бољи давлатї аз нав ба ќайд гирифта мешаванд.

4. Ташкилотњои диние, ки дар мўњлати муќарраркардаи њамин модда ба таври расмї аз нав ба ќайд гирифта нашудаанд, маќоми шахси њуќуќиро гум мекунанд ва бо ќарори маќомоти баќайдгиранда шањодатнома дар бораи сабти номи онњо беэътибор дониста мешавад. 

Моддаи 34. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур бо тартиби муќарраркардаи ќонунгузории Љумњурии Тољикистон ба љавобгарї кашида мешаванд.

Моддаи 35. Аз эътибор соќит донистани Ќонуни Љумњурии Тољикистон  «Дар бораи дин ва ташкилотњои динї»
Ќонуни Љумњурии Тољикистон аз 8 декабри соли 1990 «Дар бораи дин ва ташкилотњои динї» (Ведомостњои Совети Олии РСС Тољикистон, с. 1990, № 24, мод. 418; Ахбори Шўрои Олии Љумњурии Тољикистон, с. 1991, № 22, мод. 297; с. 1992, № 12, мод. 203; с. 1994, № 23-24, мод. 452; Ахбори Маљлиси Олии Љумњурии Тољикистон, с. 1997, № 9, мод. 117, № 23-24, мод. 333; с.1999, № 9, мод. 232; с. 2001, № 4, мод. 155) аз эътибор соќит дониста шавад.

Моддаи 36. Тартиби мавриди амал ќарор додани Ќонуни мазкур

Ќонуни мазкур пас аз интишори расмии он мавриди амал ќарор дода шавад.

Президенти Љумњурии Тољикистон

